Naghrfu ahjar il-Karmelu fil-Qaddisin Karmelitani

San Albert

ta’ Trapani

Beneditt tal-Abati, skond id-drawwa ta’ dak iz-
zmien, haseb biex, bi hsieb ta' zwieg, iressaq lil
ibnu Allbert lejn it-tifla ta' habib tieghu. Izda, |-
mara tieghu, Ganna Palizi, ma ridetx li binha
jhares lejn tfajliet. Hi u zewgha damu sitta u
ghoxrin sena, wara li zzewgu, jitolbu biex
ikollhom it-tfal. Ghamlu weghdi kemm felhu,
fosthom li jekk ikun tifel u jkollu r-rieda, joffruh
lil-Madonna biex jahdem ghall-gieh taghha.
Ghalhekk Ganna xtaget li Albert, binha I-
wahdieni, jissieheb, jekk kien minn Alla, mal-
patrijiet Karmelitani |i kien hemm fil-belt
taghhom ta' Trapani, Sqallija.

Albert minn ckunitu wera hajra kbira ghat-
taghlim u ghall-hajja migbura. Talab u stagsa
nies tar-ruh biex jitkixxef u jara x'inhi r-rieda ta' Alla. Fl-ahhar gataghha |i jsir
Karmelitan. Billi diga' kien midhla tal-Knisja tal-Karmelitani, il-patrijiet kienu jafuh
sewwa u lagghuh fosthom b'idejhom miftuha. Ghadda zmien twil jistudja taht I-
aqwa ghalliema Karmelitani li dak iz-zmien kienu migbura fil-kunvent ta' Trapani,
fejn gieli kienu jghixu mal-mitejn religjuz. Albertu kien jitharreg ukoll f'hafna
ghamliet ta' tghakkis billi kien jilbes ic-cilizzju, jorqod fuq il-qgiegha tal-art, ihallat il-
morr mal-ikel u jsum ta' spiss. Barra minn hekk kien ighaddi sighat twal jishar fit-
talb. Ghalkemm kien lest mill-istudji kollha li kienet titlob il-ligi tal-Knisja, beza'
jersaq lejn I-Isqof biex jaghmlu sacerdot.

Kien dahhalha f'mohhu li ma jisthogglux dan il-gieh. Is-superjuri kellhom fehma
ohra, u Albertu qaghad ghar-rieda taghhom.

Malli sar sacerdot beda jahdem bla heda. Jippriedka u jghallem kemm il-kbar u
kemm lit-tfal. B'ghemilu wettag malajr il-holma li kellha ommu gabel ma twieled,
meta kienet rat li ged taghti lid-dinja torc¢a li bdiet tixghel u ddawwal minn kulfejn
tghaddi. L-isem ta' San Albert malajr beda jixxandar ma' Sqallija kollha. Messina,
Palermo, Agrigento, Corleone u bliet u rhula ohra kienu jitolbu biex San Albert imur
ighallem u jippriedka fil-belt taghhom. Meta kien f'Messina, din il-belt sabet ruhha
assedjata mir-Re Roberto ta' Napli. Waga' guh kbir fuq il-belt u n-nies kienu f’tarf ta'

rewwixta kbira. Hadd ma kien jaf x’jagbad
jaghmel. Kien jitlob bla heda biex Alla
jehles il-belt ta' Messina. Gabar folla ta'
nies hdejn il-bahar u mexxiehom f’talb
imheggeg lejn Alla. B’ghageb kbir ta'
kulhadd dehru tliet xwieni fuq ix-xefaq li
rnexxielhom ighaddu minn taht ghajnejn I-
ghedewwa, u dahlu f'Messina b’taghbija
kbira ta’ gamh u ikel iehor. Wara kulhadd
fisser din il-grajja bhala grazzja kbira
magqlugha bit-talb ta' San Albert.

F'Agrigento kienet faret ix-xmara Platano
u hafna nies kienu geghdin jeghrqu. San
Albert li nzerta f'dik il-belt dahal ghalihom
u salva hafna mill-gharga. Xi Lhud meta
raw il-glubija tieghu riedu jhaddnu r-
religjon nisranija. Dan il-patri kellu gibda
kbira lejn il-Lhud u kien jiehu pjacir
ighallimhom it-taghlim Nisrani u jurihom
kif Kristu kien il-Messija li huma kienu
ghadhom jistennew. Ghal xi ftit taz-zmien
San Aulbert kien Superjur Provingjali tal-
Karmelitani. Ghamel il-gid kemm seta' lil
- kulhadd. Fejjag hafna morda, u malli kien
\i ikun jaf li xi hadd kien ikun fil-bzonn kien

~imur jigri jieqaf mieghu.

Ghalhekk meta fis-7 ta' Awissu 1307, xterdet I-ahbar ma' Messina li Patri Albert tal-
Abati miet kulhadd mar bi hgaru lejn il-Knisja tal-Karmnu. Kulhadd kellu ffommu I-
istess kelma “miet gaddis".

Ftit jiem wara ngabru s-sacerdoti ta' Messina u gemgha kbira ta' devoti minn kull
naha biex jaghtu |-ahhar gima lil Albert ta' I-Abati u ssirlu quddiesa. 1zda ma dametx
ma ngalghet tilwima bejn is-sac¢erdoti u n-nies li kien hemm. Is-sacerdoti riedu
jaghmlulu l-quddiesa tal-mejtin waqt |i n-nies riedu li ssir il-quddiesa li soltu
titgaddes lill-qaddisin. It-tilwima damet sejra sakemm mill-gholi tal-knisja nstemghu
ilhna li bdew ikantaw il-quddiesa msejha “Os Justi”, dik li soltu titgaddes lill-qaddisin
konfessuri.

San Albert gie mbaghad imxandar qgaddis mill-Papa Sistu IV, u I-General tal-Ordni
Karmelitan, Nicola Ardet, amar li fil-knejjes kollha tal-Karmnu jkun hemm xbiha ta’
dan il-qaddis. Santa Tereza ta' Gesu kellha gima kbira lejn San Albert li kien megjus
patrun ta' diversi hiliet fi Sqgallija, fosthom il-belt ta’ twelidu - Trapani. Fil-festa
tieghu jitbierek I-ilma biex bit-talb ta' dan il-qaddis, il-morda jkollhom il-fejgan mid-
deni.

[I-festa ta’ San Albert issir fis-7 ta' Awissu.

Ritratt pgl: Pittura ta’ San Albert ta’ Trapani, xoghol ta’ Joseph Cauchi fuqg bandalora li tkun
armata fil-Festa tal-Madonna tal-Karmnu fi Fleur-de-Lys.

Ritratt pg2: Pittura ta' San Albert ta' Trapani li tpittret minn Anthony Caruana fl-1951 u tinsab fil-
knisja..

